
余香凝、林保怡、梁雍婷與監製爾冬陞
等前晚出席電影《白日之下》首映禮，余香
凝憑該片角逐今屆金馬獎最佳女主角，她
說：「開始揀戰衣，但依家係衫揀我，唔係
我揀衫，因剖腹生囝囝，暫時唔可以做運動
同紮肚，唯有食少啲。」林保怡和梁雍婷亦
角逐金馬獎最佳男配角和最佳女配角，林保
怡坦言未知會否出席，要視乎工作而定；梁
雍婷則會出席，但未準備戰衣。

余香凝揀戰衣爭金馬影后

炎明熹唔急拍拖
目標買「磚頭」 馮允謙（Jay）、袁澧林和林愷鈴昨日出席品牌開

幕活動。提到近日Jay的公司在社交網上載花絮片，顯
示他拍攝期間，導演疑為鏡頭需要而截停一輛正在行駛
的巴士，被網民斥罔顧車上司機及乘客安全！Jay坦言剛
剛才知道此事：「唔應該咁做，應小心處理安全問題，
可能當時我太專注拍攝，冇考慮所有細節，為此向所
有受影響同遇過類似情況嘅人致歉。」他會謹記注意
安全，避免重蹈覆轍。

拍MV疑截停巴士
馮允謙知錯道歉

傅嘉莉早前於熱播劇《香港人在北京》神還原莫文蔚
的「火雞姐」造型，獲觀眾激讚！扮嘢扮上癮的她昨日出
席活動再獻新猷，扮《少林足球》的「阿梅」同樣形神俱
似，比劇集主角陳展鵬、吳若希更受現場觀眾歡迎。她笑
言不敢以此造型返深圳，怕過關時樣貌不對身份證，會被
拘留問話！

■任暟晴現階段
專心學業。

■左起：林愷鈴、馮允
謙與袁澧林齊齊派心。

■林保怡讚後輩余香凝（左）
與梁雍婷勤力又好戲。

引發全場尖叫 搶盡主角風頭

陳展 鵬 、 吳 若 希
（Jinny）、傅嘉莉、

蔡潔、吳業坤、陳星妤與吳沚
默等，昨日到荃灣宣傳無綫台慶劇
《香港人在北京》，為配合萬聖節，
眾星扮鬼扮馬上陣。化身唐僧的展鵬
笑言要打蜘蛛精，更扮羅家英唱
《Only You》；吳若希扮《難兄難
弟》的蕭芳芳；吳業坤扮《少林足
球》的「醬爆」，造型夠晒騎呢；傅
嘉莉則神還原《少林足球》的「阿
梅」look現身，引來全場尖叫，最受
現場觀眾歡迎！

忙在內地拍新劇《反黑英雄》的
傅嘉莉，專程趕回香港宣傳《香》
劇。她透露花了3小時化妝，才神

還原阿梅的造型：「淨係
鼻影已經畫咗

45分鐘，對眼仲要黐雙眼皮膠紙增大，
條眉又要畫到好直。」活動後她要趕回
深圳拍《法證先鋒6》，監製鍾澍佳叫
她不要卸妝，過關時一定引起哄動，必
定在網上瘋傳，但她笑言怕被拘留，不
想自找麻煩！

吳若希想「劏開」坤哥

劇集快將大結局，展鵬與Jinny也
有追看，Jinny表示看到與展鵬鬧交一
幕，她笑到蘋果肌痛兼虎紋加深，展鵬
則表示喜歡看其他人的演出。
對於劇集大受歡迎，可會要求監製

鍾澍佳開續集？Jinny 笑言希望開拍
《香港人在東京》，展鵬則說：「見到
坤哥個造型，覺得應該開拍《香港人在
東北》，描寫農村生活，應該好搞
笑！」

提到坤哥玩遊戲時得罪了Jinny，
Jinny笑言：「佢唔止得罪我，係全組
人，之前已經整喊過戴祖儀，不過搞笑
亦係佢嘅優點，私下我哋好熟，唔會嬲
啦，最多下次合作佢做屍體，我做法醫
劏開佢！」問到如何過萬聖節？她指女
兒翌日要返學，不會特別慶祝，只帶她
落樓下派糖及唱歌。展鵬透露老婆單
文柔已準備衫要他扮鬼扮馬：「我
一定唔會係好角色，做被人玩嗰
個，呢啲都係男人之苦，不
過最緊要阿女開心，最多
到時影多啲相私人珍
藏。」

■眾星玩得投入，陳
展鵬瞓地亦不介意。

兩位「聲夢」冠軍炎明熹（Gigi）與任暟晴
（Jasmine）前晚出席歌唱學校舉行的《MM7星戰
演唱會》，Gigi獲頒「最傑出學員獎」。穿露臍裝
的她被問有否事前節食？她笑言：「反而食咗好
多，嚟場館之前仲食咗冬蔭
功金邊粉，不過只要縮肚就
冇事。」近年工作不斷的
她，被問想先買樓還是拍
拖？她表示先買樓，雖然相
信緣來沒法擋，但自覺感情
上需要再等一段時間。
Jasmine跟無綫只有藝人

合約，尚未簽唱片公司，對
於與Gigi發展各異，她說：
「我唔會做比較，始終我遲
佢一屆，我依家讀中六，佢
已經讀大學，現階段專心學
業係我嘅意願。」她續指現
時忙於為明年選讀大學做準
備，希望入讀港大或中大。

神還原《少林足球》阿梅
傅嘉莉谷劇




